
1. HITZAURREA

1.1. KONGRESU BATEN BEHARRAZ

Dozena bat urte igaro dira Topagunearen baitan inoizko hausnarketa parte-hartzailerik handiena

antolatu eta mugimenduarentzat oinarri eta ipar izan ziren bi txosten nagusiak onartu zirenetik: 2011n,
Oinarriparrak, eta 2012an, Eraldabideak.

Hamarkada luze horretan, orduan erabakitako helburu batzuk lortu ditugulakoan gaude: Topaguneak
nazio mailako egitura izatea lortu du, euskarari buruzko pentsamendua eta diskurtsoak sortzeko
eta gizarteratzeko gaitasunean indartu da, bazkideen formazio eta harrerarako mekanismoak eratu
ditu, Euskaraldia moduko dinamika zabal eta berritzaileak plazaratu ditu eta, mugimenduko barne
antolaketan sakonduz, hedabide eta aisialdi proiektu garrantzitsuak eratu ditu, hots, TOKIKOM eta

Kukulaisi.

Egindako bidearekin harro egon gaitezke Topagunean eta, aldi berean, euskarak bidegurutzean
jarraitzen duela ikusten dugu. Euskararen erabilerak aurrera egin dezan, desafio berriei aurre egin
beharrean gaude: globalizazioa, herritarren desaktibaziorako joera orokorra, euskararen aurkako
diskurtsoak, oldarraldi judiziala... Hamabi urte igaro ondoren, gure burua berrikusteko ordua dela
iritzita, Topaguneak arnas luzeko ildo estrategikoak berrikusi eta Kongresu bat antolatzea erabaki

zuen 2022ko maiatzaren Seko Batzar Nagusian.

1.2. KONGRESURAKO PROZESUAREN GIDARITZA ETA IZAERA

Topaguneko Zuzendaritza Batzordearen gidaritzapean, helburu honekin abiatu zen Kongresua:
“Euskal Herrian euskaraz biziko bagara, datorren hamarkadan euskararen erabileran jauzia eman ahal
izateko, mugimenduaren oinarriak berrikusi eta estrategia lerro nagusiak erabakitzea”. Azpi helburu

gisa, berriz, honako hau erabaki zen: “mugimenduarentzat barne dinamika kohesionatzailea izatea.”

2022ko udaberrian Kongresurako prozesua diseinatzeko eta beronen jarraipenerako Kongresu
Batzorde bat izendatu zuen Zuzendaritza Batzordeak. Kongresu Batzordearen egiteko nagusia
prozesua diseinatzea eta zaintzea izan da, eta hiru fase eta eginkizun nagusitan bereizi ahal da orain

arte egindako lana:

1. Kongresurako oinarrizko planteamendua eta metodologia lantzea: Proposamen metodologikoa
ebazteko, erabakigarria izan zen 2022ko uztailean Topalabe Taldetik Kongresu Batzordera eraman
zen proposamena: “Euskararen erabileran jauzi bat eman ahal izateko behar den eraldaketa soziala
eragiteko baliagarria den hausnarketarako metodologia behar dugu. Aldaketa Teoria izan daiteke
horretarako metodologia aproposa”. Aldaketa Teoriaren proposamena landu eta sakon aztertu
ondoren, Kongresu Batzordearen eta Zuzendaritza Batzordearen adostasunarekin, kongresurako
hausnarketa prozesua Aldaketa Teorian oinarritutako laborategi sozialarekin abiatzea erabaki
zen. lkerketa-ekintza dinamika berria abiatzeko lehen urratsa, jendarte laborategiaren muinean

kokatuko zen Elkarrizketa Talde Eragilea eratzea izan zen.

2. Batera Jauzi laborategian Topaguneko bazkideen parte hartzea bermatzea:
Elkarrizketa Talde Eragilearen lana, mugimenduaren baitan kontrastatzeko eta dinamika parte-
hartzailea izateko, bazkideekin eztabaidan aritzeko espazio eta foroak definitu ditu Kongresu
Batzordeak.

3. Elkarrizketa Talde Eragilearen proposamena aintzat hartuta, Topagunearen etorkizuneko lan
ardatzak zehazteko txostenaren lanketa bideratzea:
lkuspegi sistemikoarekin landutako Elkarrizketa Taldearen proposamenean oinarrituta,
Topagunearen etorkizunerako lan ardatz nagusiak zeintzuk izango diren zehazteko txosten honen

lanketa gidatu du Kongresu Batzordeak.

4. Eztabaidarako proposatzen den txosten hau bazkideekin partekatzeko eta ekarpenak jasotzeko
behar diren espazio eta foroak eskaintzea. Helburu nagusia izango da azaroaren 18ko kongresuan
mugimenduarentzat bide erakusle eta kohesionatzailea izango den behin betiko ponentzia

adostasun zabalarekin onartzea.

Jarraian zerrendatzen dira azken bi urte hauetan Euskaltzaleen Topaguneko Kongresu Batzordean
parte hartu duten kideak: Kike Amonarriz (Galtzaundi), Topaguneko presidentea, Iban Arantzabal
(Goiena /TOKIKOM), Karmelo Ayesta (Abarrak]), Topaguneko Zuzendaritza Batzordeko kidea eta Batera
Jauzi Elkarrizketa Talde Eragileko kidea, Julen Garate (Maxixatzen), Irati Iciar (Geu). Topaguneko
Zuzendaritza Batzordeko kidea eta Batera Jauzi Elkarrizketa Talde Eragileko kidea, Elena Laka (Eta
Kitto), Jasone Mendizabal (Topaguneko Zuzendari Nagusial, Rosa Ramos (Nafarroako Topaguneko
kolaboratzailea), Markel Sanchez (Berbaro), Arianne Unamuno (Pilpilean). Batera Jauzi Elkarrizketa

Talde Eragileko kidea, Belen Uranga, (Larraina) eta Oskar Zapata (Nafarroako Topaguneko zuzendaria).

Batzordeko zenbait kidek prozesu osoan parte hartu dute Kongresu Batzordean. Beste zenbait kidek,
berriz, batzordeko ardurekin jarraitzeko ezina adierazita, taldea utzi eta kide berriak sartu dira haien
ordez. Besteak beste, Karmelo Ayestak, Irati Iciarrek eta Arianne Unamunok Kongresu Batzordean
parte hartu zuten 2022an eta Batera Jauziko Elkarrizketa Talde Eragilean parte hartzea erabaki

zutenean, Kongresu Batzordeko ardurak uztea erabaki zuten.

Kongresurako Topagunearen ponentziarako talde txostengilea honako lagun hauek osatu dute: Kike

Amonarrizek, Irati Iciarrek, Jasone Mendizabalek, Rosa Ramosek eta Oskar Zapatak, hain zuzen ere.

2.1. TXOSTEN HONEN EGITURAZ

Hitzaurrean aurreratu dugun bezala, Batera Jauzi dinamika, Elkarrizketa Talde Eragilearen
laborategiarekin abiatu dugu, eta lan horren emaitza aintzat hartuta landu dugu Topagunearen

etorkizuneko lan ardatzak zehazteko proposamena.
Hurrengo puntuetan prozesu bakoitzaren izaera eta ezaugarri nagusiak azalduko ditugu:

« 2.2 puntuan, Elkarrizketa Talde Eragileak gidatutako laborategiaren izaera.
« 2.3. puntuan, bazkideekin eztabaidatuko den txostenaren izaera, Topagunearen llI.

Kongresurako.

Prozesu bakoitzeko edukizko emaitzari dagokionez, hirugarren eta laugarren puntuetan honakoak

aurkituko dituzue:

« 3. puntuan, Elkarrizketa Talde Eragilearen proposamen sistemikoaren zertzelada nagusiak.
Txosten osoa dokumentu honi atxikita aurkezten dugu.
« 4. puntuan, Topagunearen lll. Kongresurako proposatzen diren etorkizuneko lan ardatzak. Azken

eduki hori bazkideekin landu eta eztabaidatuko da hurrengo hilabeteetan

2.2. BATERA JAUZI LABORATEGIA ETA ELKARRIZKETA TALDE ERAGILEA

Topagunearen gonbidapenari erantzunez, hamalaukote batek osatu du Elkarrizketa Talde Eragilea,
honako egitekoarekin: euskararen erabileran jauzi bat eman ahal izateko Aldaketa Teoria

diseinatzea.
Elkarrizketa Talde Eragilea osatzeko irizpide nagusiak honakoak izan dira:

+ Jendarte laborategi bat martxan jartzea, xede-talde ezberdinen artean elkar entzuteko ontzi

esanguratsu bat eratuz.

+ Identitate sozial ezberdinak harremanetan jartzea, aktore anitzeko elkarrizketa taldearen

bidez. Taldearen osaketarako, hainbat irizpide erabili ziren: Belaunaldi ezberdinen parte hartzea,



y lll. Kongresua

generoan oreka izatea, euskararekiko urruntasuna/hurbiltasuna duten herritar eta kolektiboen
parte hartzea, adituen parte hartzeaz gain, herritarren ezagutza eta jakintza txertatzea, begirada
berriak txertatzea, lurraldetasuna bermatzea, irekitasuna,.. Elkarrizketa Talde Eragilearen

osaketan lortu ez den aniztasuna, kontraste taldeen bidez osatzeko ahalegina egin da.
- Talde horren ekoizpena, Topagunearentzat ez ezik, gizarte osoarentzat izatea.

Elkarrizketa Talde Eragileak 2022ko abenduaren 16an abiatu zuen bere lana eta azken lan saioa,
berriz, 2023ko uztailaren 15ean egin zuen. Zazpi hilabeteotan, honako premisa hauek izan dira oinarri

Elkarrizketa Talde Eragilearen hausnarketarako:

« Begirada sistemiko-konplexua.

« Osagarritasun printzipioa.

« lkuspegi dialogikoa.

» Kanal anitzeko ikaskuntza.

» Prozesu iteratibo eta interaktiboa.

« Sormena.
Premisa horiek ahalbidetu dute elkarrizketa prozesua bide berrietatik abiatzea.

Egindako lanari dagokionez, abenduko lehenengo topaketaren ondoren, egun osoko 2 lan saio eta
asteburu osoko beste bi bizikidetza tailer egin ditu taldeak. Horrez gain, lan saio bakoitzean landutako
zirriborroak eta hurrengo bertsioak aldiro kontrastatu eta aberastu dira Topaguneko bazkideekin.
Gainera, era askotako xede-talderekin 13 kontraste saio egin dira, Euskal Herri osoko herritar eta
kolektiboen parte hartzea bilatuz eta lurraldetasuna zainduz. Denera, 200 lagun inguruk parte hartu

dute laborategiaren baitan antolatutako elkarrizketa saioetan.

Bukatzeko, Elkarrizketa Talde Eragileak prozesua elikatzeko propio antolatutako hainbat hitzalditan
parte hartu du eta, azken txostena lantzeko, Topaguneko idazkaritzaren laguntza izan badu ere,

dokumentu honen edukiak adosteko lan mardula egin du.

Zazpi hilabeteko ikerketa-ekintza dinamikan murgilduta, borondate hutsez parte hartu dute
Elkarrizketa Talde Eragileko kideek; lan horren emaitzaren zertzelada nagusiak irakurri ahal dituzue
txosten honen hirugarren puntuan. Elkarrizketa Talde Eragilearen proposamena jasotzen duen

dokumentu honi atxikita duzue, bai eta txosten honen bertsio labur bat ere.

Laborategian parte hartzea lan oso exijentea izan da taldeko kideentzat, eskainitako denborari
dagokionez, gogoeta mailaren sakontasunari dagokionez, bai eta erantzukizunari dagokionez ere.
Talde horrek egindako lan eskergagatik, Topagunearen esker ona eta, kideen eskuzabaltasunagatik,

gure miresmena ere azpimarratu nahi ditugu lerrootan. Bejondeielal

2.3. TOPAGUNEAREN Ill. KONGRESURAKO PROPOSAMENA:
BAZKIDEEKIN EZTABAIDATZEKO EDUKIA

Batera Jauzi Elkarrizketa Talde Eragileak euskararen erabileran jauzi bat emateko bide-orri bat eskaini
digu, hots, helburu hori lortuko bada, gizartean gertatu beharreko aldaketa nagusien eraldaketarako
mapa-proposamen bat. Mapa sistemikoa da, gizarte osoari zuzendua, eta Topaguneak bere ekarpena

zein izan daitekeen aztertzeko ariketa egin du, mapa horretan irudikatutako eraldaketa lortzeko.

Kongresu Batzordeak hartu du Topagunearen datorren hamarkadarako lan ardatzak jasotzen dituen
dokumentu hau ontzeko ardura. Lan ardatz horiek zehazteko, honako iturrietatik edan du, besteak
beste: Batera Jauzi Elkarrizketa Talde Eragileak landutako Aldaketa Teoria, laborategi honen baitan
Topaguneko bazkideekin egindako kontraste saioetan jasotako ekarpenak eta, azken urteotan,

mugimenduaren baitan landutako gogoeta propioak.

Horren guztiaren uztarketaren emaitza da txosten honetara ekarritakoa, dokumentu honen laugarren

puntuan mamitu dena.

Arestian esan bezala, Euskaltzaleen Topaguneak txosten hau landu du, bertako edukiak bere oinarri
sozialarekin partekatu eta gogoetatzeko asmoz. Prozesu parte hartzaile horren lehen geltoki nagusia
Topaguneak azaroaren 18an egingo duen kongresua izango da eta bertan mugimenduaren lan ardatz
nagusiak erabakiko dira datorren hamarkadarako. Lehen geltoki horretan, beraz, mugimenduaren

norabidea erabakitzeko marko berria eta funtzio nagusiak erabakiko dira.

Euskal Herrirako eta Euskal Herrietarako baliagarria den proposamen bat landu nahi izan dugu
Kongresurako. Azpimarratu nahi dugu, marko hau unean-unean, tokian tokiko errealitatetik irakurri eta
interpretatu beharrekoa dela. Topagunearen aurrera begirako pentsamendu-ekintza dinamikarako,
beraz, norabide kohesionatzaile bat eta aldi berean malgu bat definitzea dugu helburu Kongresurako

proposamen honen bidez.

3. ELKARRIZKETA TALDE
ERAGILEAREN PROPOSAMENA:
BATERA JAUZ| LABORATEGIAREN
EMAITZA

Elkarrizketa Talde Eragilearen proposamena bi dokumentutara ekarri da: 50 orrialdeko txosten nagusia
alde batetik, eta txostenaren bertsio laburra, bestetik. Bi dokumentu horiek atxiki zaizkio txosten honi
eta horien irakurketa gomendatzen da, ondoren laburbiltzen diren edukiak interpretatzeko eta ondo

kokatzeko, egindako lanaren ikuspegia ezagutzea garrantzitsua baita.

Ondoren laburbiltzen dira, beraz, Elkarrizketa Talde Eragileak euskararen erabileran goranzko jauzi
bat eman dadin lehenetsitako baldintzak eta, horiei begira, gizartetik egin dakizkiokeen ekarpenen

nagusiak:
Datorren hamarkadarako baldintza nagusiak (2023-2033)

1. BALDINTZA.

Mugimendueuskaltzaleanitzetasendoakeragiletzalan eraldatzailea egiten du, komunitategintzan

oinarrituta eta gizartearekin konektatuta, bi norabideko elkarrizketan.

Mugimendu euskaltzaleaz hiru ekarpen nagusi azpimarratu dira, definitutako baldintza lortu ahal

izateko:

1. Gizartearekiko irekiera areagotzea: eskaerak eta beharrak ezagutzea eta bi norabideko konexioak
elikatzeko prozesuak babestea.
2. Mugimendu euskaltzalea zer den berresanguratzea, indartzea, zabaltzea eta sarbidea erraztea.

3. Barne antolaketa: lidergoak berrikustea eta gazteen erak eta protagonismoa indartzea.

2. BALDINTZA.

Harreman eta sare sendoak eratu ditugu askotariko eragile eta mugimenduen artean. Horretarako,

hizkuntza-minak eta gatazkak lantzeko beharrezko mekanismoak jarri ditugu martxan.

Askotariko harreman sareez hiru ekarpen nagusi azpimarratu dira:

1. Euskalgintzan ezohikoak diren eragileekin bi norabideko aliantzak sustatzea (agenda partekatuak
adostea eta elkar bultzatzea).

2. Hizkuntza aniztasunaren kudeaketa oinarritzat duten harrera-planak sortzea eta zabaltzea.

3. Hizkuntza-minak definitzea eta hizkuntza gatazkak kudeatzeko eta emozioak lantzeko

mekanismoak, pedagogia eta prozesuak garatzea.
3. BALDINTZA.
Euskaldun eta euskaltzale izateko imajinario eta identitate kolektibo eguneratuak dauzkagu:
askotarikoak, inklusiboak, ilusionagarriak, erakargarriak eta dinamikoak, narratiba propioa dutenak.

Horiek elikatzen laguntzen duen ekosistema kultural eta komunikatiboa daukagu.

Imajinario kolektiboaz hiru ekarpen nagusi azpimarratu dira:

1. Euskaltzale terminoa berresanguratzea eta euskaldun izateko era ugari eta ez-perfektuak
sozializatzea.

2. Ekosistema komunikatiboa euskararen erabileraren mesedetan eraldatzea: komunikabide
euskaldunak, erdaldunak zein elebidunak euskarara hurbildu eta euskara sustatzeko protokoloak
inplementatzea. Eremu digitala garatzea, gazteentzako erakargarriak diren kultur edukiekin
hornituz.

3. Gizarte aniztasuna ospatzea, espazio publikoetan jatorri eta profil ugaritako herritarren presentzia

sustatuta (euskara dela bide).

4. BALDINTZA.

Euskal hiztunak sortzeko, bizitzako behar ezberdinei eta adin guztiei erantzungo dien eredu
unibertsala daukagu, hiru zutabetan oinarritua: hezkuntza arautua, euskaltegi sarea eta
sozializazio komunitario antolatua eremu ez formalean. Eredu orekatua da, malgua, doakoa,

eraginkorra eta motibagarria.

Euskal hiztunak sortzeko eredu unibertsalaz hiru ekarpen nagusi azpimarratu dira:

1. Euskara ikasteko eta erabilera erakargarria izateko argudioak garatzea.

2. Hezkuntza formalak eta euskaltegi sareek hiztun aktiboak sortzeko behar dituzten baldintzak
bermatzea: formazio soziolinguistikoa eta erabilera sustatuko duten metodologiak barne.

3. Euskalduntze komunitarioa indartzea, euskararen erabilera sozializatzeko sareak eta programak

hedatuz honako eremuetan: aisialdia, kirola, hizkuntza harrera eta praktikak.

5. BALDINTZA.
Erabileraren arorako akordio sozio-politiko-instituzional berriak ditugu, eremu administratibo
bakoitzetik eratuak: erantzukizun partekatutik lege eta araudiak eguneratuta eta zeharkako

hizkuntza politikak inplementatuta.

Akordio soziopolitikoaz hiru ekarpen nagusi azpimarratu dira:

1. Akordio baten beharra dagoelako ideia zabaltzea eta lanketa gauzatzea (iruditeria kolektiboan
txertatu).

2. Akordioaren lehentasunak definitzea: Aldaketarako beste lau baldintzak bermatzeko eta
lehentasunezko bestelako esparruak euskalduntzeko: lan mundua, eremu digitala, kulturgintza,
komunikabideak,..

3. Nazioarteko ikasketak, harremanak, legeak eta itunak ezagutzea (hizkuntza gutxituak bermatzeko
akordioak).

4. EUSKALTZALEEN
TOPAGUNEAREN DATORREN
HAMARKADARAKO BOST LAN
ARDATZAK

Elkarrizketa Talde Eragileak ikuspegi sistemikotik egin duen ekarpena guztiz baliagarritzat jotzen
dugu. Orain, ordea, Euskaltzaleen Topaguneak eraldaketa horretan bere ekarpena egiteko, hurrengo
hamarraldirako lan ardatzak eta ildoak, proposatzeari ekingo diogu, Euskaltzaleen Topagunearen

egitekoak nazio mailan zein tokian toki zehazteko asmoz.

1. MUGIMENDU EUSKALTZALE ERALDATZAILE, ANITZ ETA SENDOA
IZATEA ETA HERRITARRAK AHALDUNTZEA, NAZIO MAILAN ZEIN
TOKIAN TOKI.

Euskaltzaleen Topaguneak ez du bere baitan mugimendu euskaltzale osoa barnebiltzen, bistan denez.
Zorionez, mugimendu euskaltzalea zabala, bizia eta askotarikoa da, eta beste eragile askok ere osatzen
dute. Aniztasun hori funtsezkoa, aberasgarria eta onuragarria da mugimendu osoarentzat.

Hori aitortuta, argi adierazi nahi dugu, euskararen biziberritze-prozesuan Euskaltzaleen Topaguneari
badagozkiola funtzio garrantzitsu batzuk, berezkoak zaizkionak eta jaio zen une beretik gure

jardueraren muin muinean egon direnak. Lau azpimarratuko ditugu, bereziki:

« Tokian toki, eta Euskal Herri osoan zehar, euskaraz bizitzeko helburuarekin euskaltzaleak batu,
saretu, antolatu eta aktibatzea, euskal hiztun komunitate osasuntsuago bat garatzen laguntzeko.

» Erabilera ardatz izango duten ekimenak eta egitasmoak antolatzea eta euskaraz bizitzea posible
egingo duten baldintzak sortzeko eragile-lana burutzea.

» Zabalagoa eta askotarikoa den mugimendu euskaltzale hori indartzea eta eraldatzen laguntzea.

« Eta, euskal gizartean, euskara indarberritzeko prozesuarekiko aldekotasuna eta atxikimendua

areagotzea.

Hortaz, gure ipar nagusietako bat da eta izango da Euskaltzaleen Topagunea mugimendu zabala eta
indartsua izan dadin lortzea, funtzio horiek ahalik eta modurik eraginkorrenean bete ahal izateko.
Horretarako, ahalik eta euskaltzale eta eragile gehien saretu, gure ingurutik kanpo dinamika eta
ekimen euskaltzaleak eratzen lagundu, herritarrak ongi prestatu eta ahaldundu eta aktibatu. Hori
guztia geografikoki Euskal Herriko ahalik eta eremu gehienetara zabaltzeko. Era berean, ahalegin

berezia egitea dagokigu, lurralde guztietako kideen parte hartzea bermatzeko.

Helburu horiek lortzeko, funtsezkoa da leku, esparru edo garai bakoitzarentzat egokiak izan
daitezkeen planteamenduak eta proposamenak egitea. Hau da, gaurko gizartearen errealitate
konkretuan kokaturik, ongi pentsatu behar da zeintzuk izan daitezkeen boluntarioen eta profesionalen
egitekoak, taldeak eta norbanakoak ahalduntzeko bideak; tokian toki zein nazio mailan irismen sozial
albait handiena erdiesteko bideak, antolatzeko modu eraginkorrak eta erakargarriak. lldo honetan
garrantzitsua da Topaguneak garatzen dituen proiektu orokorretan moldagarritasuna txertatzea,
tokian tokiko errealitatean aplikatzeko aukera egon dadin. Honek ez du zertan beti horrela izan behar,
izan ere proiektu batzuk errealitate zehatz batean aplikatzeko gara daitezke berariaz, horretarako
beharra eta aukera ikusten bada. Azterketa sakona eskatzen du gai horrek, egungo errealitatearen
diagnosi zorrotza egitea eta elkartegintzako egungo egiteko moldeak garai berrietara egokitzea.
Inertziak astindu behar ditugu, eta mugimenduari aire berriak ekarri, bai egiteko moldeetan, bai
antolatzeko moduetan, betiere, ahalik eta aktibazio sozialik handiena eta irismenik zabalena lortzeko

helburuarekin.

Euskara elkarteak eta Euskaltzaleen Topagunea sortu zirenez geroztik, beren erronka nagusietakoak
izan dira horiek guztiak. Egiteko horiei eusteko izaera autonomoa eta ikuspegi propioz jokatzea
Euskaltzaleen Topagunearen ezaugarri garrantzitsuak dira. Egiteko ugari ditugu etorkizunari begira
ere. Denak dira garrantzitsuak eta motibagarriak, baina eraginkortasun aldetik, bi lan ildo nagusi
hauetan laburtu ditugu. lldo orokor horiek, ondoren, tokian toki zein nazio mailan garatu beharko dira,
bakoitzaren behar eta aukeren arabera, kontziente baikara oso egoera, izaera, aukera eta jokamolde

desberdinak dituzten talde eta elkarteak biltzen direla Topagunean.

LAN ILDO NAGUSIAK:

a.  Norbanako euskaltzaleekin lan egin.

» Norbanakoak, oro har, -mugimenduko kideengatik hasita eta gure bazkideak lehenetsita-
ahalduntzeko, motibatzeko eta aktibatzeko ekimenak, tresnak eta formazio soziolinguistiko eta
ideologikoa garatu eta zabaldu.

« Mugimenduaren parte sentiarazteko bideak, askotariko moduak definitu eta zabaldu: militantzia-
moduak eta bazkidetza ereduak berrikusiz, saretzeko ditugun aukeretan sakonduz, eta ekimen

parte hartzaileak sustatuz: EAS, Euskaraldia batzordeak...
b. Topagunea indartu tokian toki zein nazio mailan.

» Euskaltzaleen Topagunearen eragina eta antolaketa Euskal Herriko eskualde guztietara zabaldu.

» Elkarte eta antolakuntza eredu askotarikoak elikatu eta sustatu: tokikoak, eskualdekoak,
sektorialak... Euskaltzaleen Topagunea antolatzeko eta saretzeko era berriak esperimentatu,
gizarte joera berrietara egokituz: eredu malguak, solidoak eta likidoak...

» Topagunearen baitako saretzea bultzatu, barne kohesioa landu eta elkar elikatzeko foroak indartu.

+ Mugimenduaren gidaritza sendotu, nazio mailan zein tokian toki. Horretarako, garrantzitsua

izango da egungo lidergo motak aztertu eta aurrera begirakoen nolakotasuna definitzea.

2. HARREMAN SARE SENDOAK IZATEA, ASKOTARIKO ERAGILE ETA
MUGIMENDUEKIN.

Erabileran jauzi bat emateko, funtsezkoa izango da euskararen aldekotasuna gizartean indartzea, bai
jarreretan, bai eta jokaeratan ere, urrats berriak egiteari begira. Euskararekiko jarrera baikorrak, euskal
gogoa, euskaraz bizi nahia, euskaltzaletasuna... indartu eta zabaltzeko premia azpimarratu nahi dugu,
baita gaur egun epel edo hotz dauden pertsona eta sektoreak posizio aldekoagoetara erakarriz ere.
Komeni da mugimendu euskaltzalean ari garenok gure artean eta komunitatearekin harremanetan

eta konektaturik egotea.

Izan ere, euskara biziberritzeko prozesua berdintasun- eta bizikidetza-marko osasuntsu batean
gauzatuko bada, ezinbestekoak izango zaizkigu gizartearen gehiengo handi eta zabal baten
konplizitatea eta babesa, erdaldunena barne. Horrez gain, jatorri ezberdinetako etorri berriei egin
beharreko hizkuntza harreran, beraien hizkuntzak eta kulturak aintzat hartzea funtsezkoa izango da

beraien euskararekiko aldekotasuna indartzeko.

Topagunearen mugimenduari irekidura ariketa egitea eta jokaerak berrikustea eskatzen dizkio lan
ardatz horrek, hau da, euskararen erabileran jauzi bat emateko helburua, orain arte baino eragile
gehiagorekin partekatzea eta konplizitate gehiago eraikitzea. Ariketa hori maila nazionalean eta tokian
toki burutzea komeni da, elkarte edo erakunde bakoitzaren egoeratik abiatuta eta ditugun errealitate
soziopolitikoak aintzat harturik. Horrek esan nahi du, txikiagoa ala handiagoa izan, gure ohiko harreman

esparrua gainditu eta zabaltzea komeni dela.

Mugimendu euskaltzalearen irekidura handi baten beharra ikusten dugu eta, aldi berean, hiztun
komunitatea trinkotzeko lanekin jarraitzeko premia. Trinkotzea eta irekitzea, biak behar ditugu
irekiduran galdu ez gaitezen; eta garrantzitsua izango da bi mugimendu horien arteko dantza tokian
tokiko errealitatera egokitu, diseinatu eta kudeatzea. Hau da, komeni da eremu soziolinguistikoaren
araberako estrategiak diseinatzea, arnasguneetan eta erabilera handiko guneetan, euskararen
erabilera nonahi bideragarria eta erosoa izan dadin eta, era berean, eremu erdaldunetan erabilerarako

aukerak ziurtatzeko eta hiztunen hizkuntza-eskubideak bermatzeko.

Batetik, oso garrantzitsua deritzogu euskalgintzan aridiren erakundeekiko harremanak, osagarritasuna
eta konplizitateak areagotzeari eta, bestetik, euskararen biziberritze-prozesuan orain arte eragile
aktibo izan direnetatik aparte, gizarte-eragile gehiagorengana iristen ahaleginduko gara. Euskararen
aldeko ekimenetan urrun izan ditugun eragileekin edo ez-ohikoak izan direnekin harreman jarraituak
lantzea eta elkar ezagutzan sakontzea garrantzitsua izango da, gertuko harreman osasuntsuek asko

lagundu ahalko baitigute horrelako eragileak euskararen alde aktibatu daitezen.
Harreman-sare hori eraikitzerakoan, oso aintzat izan behar ditugu ikuspegi intersekzionala eta

sistemikoa eta gure ohiko jardueran txertatu, eraldaketa sozialean ari diren beste mugimenduekiko

harremanak eta konplizitateak sendotzeko.

13



y EUSKALTZALEEN TOPAGUNEAREN LAN ARDATZAK

lll. Kongresua

Intersekzionalitateak eskaintzen digun begirada oso tresna baliagarria gertatuko zaigu bestelako
auzi sozialen inguruko hausnarketak eta praktika definitzeko, bai diskurtsoak lantzerakoan, bai
gure jarduerak diseinatzerakoan, bai beste mugimendu eta eragileekiko harremanak prestatu eta

planifikatzerakoan.

Azken urteetan gure mugimenduan intersekzionalitatea lantzearen aldeko ideia hedatu da, feminismoa
eta euskalgintza gurutzatzeko egin izan diren ahalegin teorikoei esker. Zailtasunak izan ditugu ideia
hori praktikara eramateko eta dinamika berritzaile ilusionagarriak eta eraginkorrak definitzeko.
Garrantzitsua litzateke gai horretan sakontzea eta lan ildo hori garatzeko marko bat lantzea. Finean,

helburua harreman horietatik hiztun komunitatea indartuta ateratzea izango baita.

Era berean, ikuspegi sistemikoak laguntzen digu ulertzen eta ikusten euskararen aldeko mugimendua
elkarlotuta dagoela gizartearen baitako bestelako mugimenduekin, sistema handi bat dela gizartea

eta, hori eraldatu nahi badugu, sistemako elementu guztiak kontuan hartzea proposatzen dugu.

|zan ere, jauzia bakarrik posible izango da, baldin eta askotariko eragileen artean sustatzen eta eragiten
bada, harreman sare berriak eraikitzen baditugu eta eraldaketa sozial handi honi begira sektore sozial
gehiago ilusionatzea eta inplikatzea lortzen badugu. Euskaraldiak, eta nazio mailan edo tokian toki
garatu ditugun beste hainbat ekimenek erakutsi diguten bezala, hori lor daiteke harreman zintzo,

baikor eta eraikitzaileen bidez, eta bakoitzaren abiapuntua, bizipenak eta aitortzak erdigunean jarrita.

Harreman horiek eraginkorrak eta osasuntsuak izango badira, bestalde, hainbat faktore aintzat hartzea
proposatzen da. Gure esku dagoena da gure jarrerak eta jokaerak lantzea eta zaintzea. Gure burua
ondo prestatzeari garrantzia ematen diogu, hartu-eman horietan konfiantza irabaztea garrantzitsua

izango baita. Alde horretatik, arreta hainbat kontutan jartzea proposatzen dugu:

Euskararen minorizazio-prozesuaren ikuspegi historikoa lantzea eta partekatzea; komunitatean eta
hiztunengan eragindako ondorioak aztertzea; gertatutako minak eta zauriak; emozioak sendatzeko

bideak jorratzea.
Euskal Komunitatearen beharrak ongi argudiatzea. Lehentasunak ongi aukeratzea, helburuak eta

estrategiak bereiztea eta ongi komunikatzea. Terminologia zaintzea, besteenak entzuteko eta

aintzakotzat hartzeko jarrera izatea.

Gizarte ikuspegi zabala edukitzea, ezberdintasun sozialak, askotariko jaioterriak, egoera soziolinguistiko

eta ideologikoa ezberdinak kontuan hartzea. lkuspegi intersekzionala gure jardueretan txertatzea.

Harreman sareak nazio mailan zein tokian toki ugaldu eta zaintzea komeni da. Horretarako lan
sistematikoa garrantzitsuaizan da, landu nahi diren eragileak identifikatu eta zerrendatuz eta harreman
horietarako lehentasunak finkatuz, garrantziaren eta egingarritasunaren arabera. Horrez gain, eragile
bakoitzarengana hurbiltzeko moduak eta zertarakoa aldez aurretik planifikatzea garrantzitsua izango

da.

Harreman berri horietarako aitzakiak oso zehatzak izan litezke; adibidez, ekintza zehatz batean
lankidetza proposatzeko edo oso orokorrak. Horretarako, besteak beste, “Batera Jauzi” dinamikaren
testua edo “Gero eta aldeko gehiago™ txostenak bezalako erreminta baliagarriak erabil daitezke.

Gure harreman sareak zabaltzea bide emankorra izango dela sinetsirik, honako lan ildo nagusiak

zehaztu ditugu.

LAN ILDO NAGUSIAK:

a. Euskalgintzaren baitako harremanak sendotu.

« Nazio mailan nahiz tokian toki, euskalgintzako beste eragileekin harremanak sendotu eta
zaindu, osagarritasuna sustatu, eta elkarlanerako aliantzak bideratu, bi norabideko konexioak

elikatuz.

b. Gizarte-eragileekiko harremanak sendotu.

» Gizarte-eragileekin harreman osasuntsuak eta eraginkorrak izateko metodologiak ikasi, berritu,
garatu eta zabaldu.

» Euskalgintzan ez-ohikoak (euskaldunak zein ez] eta askotarikoak diren eragileekin bi
norabideko aliantzak eragin eta landu.

» Gizarte-bizitzan eragin kuantitatibo eta kualitatibo nabarmena duten eragile, sektore,

mugimendu sozial eta erakundeekin harremanak sendotzeko plangintzak landu.

3. EUSKAL IDENTITATE ASKOTARIKO, IREKI ETA INKLUSIBOA
SENDOTZEKQO, IMAJINARIOA, DISKURTSOA ETA JOKAERAK
BERRIKUSI ETA GIZARTERATU.

Zer daeuskalduna izatea? Eta zer da euskaltzale izatea? Nolakoak gara euskaldunak eta euskaltzaleak?
Nolakoirudia gizarteratzen dugu? Nolaikusten gaituzte besteek? Azken hamarkadatan gizarte aldaketa
sakonak gertatu dira (sozioekonomikoak, politikoak, demografikoak, migrazioek eragindakoak..] eta,
gizarte balioetan islatzearekin batera, euskaldunon eta euskal gizartearen ezaugarriak sakonki aldatu
dira. Horren ondorioz, partaide garen gizarte honetan, euskararen aldekotasuna eta biziberritze-
prozesua sektore sozial ahalik eta zabalenetara, eta bereziki, zaurgarrienetara edo periferikoetara
zabaldu nahi baldin baditugu, euskararen eta euskal komunitatearen inguruko imajinario eta identitate
kolektibo eguneratuak eratzea eta zabaltzea oso garrantzitsua izango da: askotarikoak, inklusiboak,
ilusionagarriak, erakargarriak eta dinamikoak, narratiba propioa dutenak eta Euskal Herri osoa aintzat
hartzen dutenak. Eta imajinario hori elikatzen eta hedatzen lagunduko duen ekosistema kultural eta

komunikatibo egokia garatzea beharrezkoa izango da jendartean eragiteko.

Gizarteak dinamikoak dira, aldiro egokitzen doaz egoera berrietara, eta identitateak ere halaxe. Egun,
pertsonok eta komunitate desberdinek identitate konplexuak ditugu, eta berauen eraikuntzan faktore
ugarik eragiten dute (generoa, jatorria, hizkuntza, klase soziala, ideologia..). Pertsona bat identitate
batekin (euskal identitatearekin) lotzea erakargarri gertatzeko, gakoa izango da hari askotariko
ereduak gizarteratzea. Hortaz, komunitate indartsuagoa eta zabalagoa izan nahi baldin badugu,
gaur egun euskal identitatearekin lotzen diren ohiko parametroetatik haratago joatea proposatzen
da eta, gaur egungo euskaldun iruditeria zabaltzea, estetikoki askotariko ereduak, konplexuagoak,
inklusiboagoak eta modernoak ere islatuz. Hau da, euskara ez dadila izan bakarrik ohiko euskaldunen
estereotipoen adierazle. Euskaldun guztiona izan behar du, bakoitzaren ezaugarri eta moldeetara
egokitua, norbera bere modura izan dadin euskaldun, bestelako kulturen ekarpenekin aberasturik,
beste identitateetara irekita eta estetika guztietara zabalik. Neurri handiagoan edo txikiagoan, gure

hizkuntza komunitatearen historia zabalean izan den bezala, bide batez esanda.

Garaien konplexutasunera eta erronketara egokituriko euskalduntasuna behar dugu: aurrera egiten
lagunduko diguna, euskaltzale eta euskal hiztun aktibo izateko baliagarriagoa izango zaiguna,
euskararen praktika erosoago egingo diguna eta, bizikidetzaren mesedetan, euskarara hurbildu nahi
ditugunen aldeko jarrera lortzea erraztuko diguna. Euskal nortasunaren egokitzapen eta birdefinizio
hori bi planoetan lantzeko premia ikusten dugu: norbanakoekin, batetik, eta euskal hiztun-komunitate

osoarekin, bestetik.

Euskal identitatea (nortasuna, dimentsioa..) ikuspegi inklusiboago eta unibertsalago batetik
eguneratzeak ahalbidetuko digu beste identitate batzuk euskarara errazago hurbiltzea. Bide horretan,
gako nagusietako bat izango da identitate anitz horiek osagarri egin ahal izatea, beste identitateen
galerarik gabe. Euskaltzalea izatea zer den berresanguratzeak eta sozializatzeak eragin zuzena izan
dezake imajinario kolektibo integratzaileago eta anitzago baten eraikuntzan. Eta euskalduntasuna
zenbat eta aktore ezberdin gehiagok partekatu, orduan eta pertsona eta identitate sozial gehiago

gehituko dira euskararen biziberritze-prozesura.

Era berean, orain arte euskalduntasuna ezaugarritu eta definitu duten elementuak eta osagaiak
aztertu, aitortu eta, behar denean, horiek indartzea garrantzitsua izango da, ahaztu gabe, identitateak
etengabeko eraikuntzak direla, gizarte-konstruktoak, asmakizunak eta antzezpenak. Euskaraz
egiteak emango digu identitatea, eta praktikak berak zentzuz beteko du identitatea. Beraz, identitatea

(definizioa, imajinarioa, diskurtsoal bizia da, eta praktikak berak eusten dio, egokitzen eta garatzen du.

Topagunearen praktika eta diskurtsoetan sakonduz, uste dugu, Euskaltzaleen Topagunea hizkuntza-
ekologiarekin lotzen diren baloreen, etikaren, diskurtso eta praktiken aitzindari izatea, lagungarria
izango dela konplizitate berriak eraikitzeko. Izan ere, aniztasuna, berdintasuna, jasangarritasuna,
ekitatea eta halako balioetan sakontzea eta aldarrikatzea, gure diskurtsoen eta praktiken ezaugarria

izan da mugimendua sortu zen une beretik.

lkuspegi globaletik begiratuta, kontrajarriak diruditen bi joera nagusi gailentzen dira munduan zehar.
Alde batetik, hizkuntza hedatzaileen eraginez, munduko hizkuntza-aniztasuna bortizki ahultzen ari
den homogeneotasunerako joera handia, gaur egun munduan hitz egiten diren 6.500 hizkuntzen
artean erdiak galtzeko arriskuan baitaude; eta, bestalde, migrazio-mugimendu zabalak tokian-tokian

eragiten ari diren inoizko hizkuntza-aniztasun handieneko joera.

Testuinguru horretan euskarak etorkizuneko bidea egiteko erronka handia du. Hizkuntza gutxitua
den aldetik, bere garapena ziurtatuz erantzun behar dio munduko hizkuntza-aniztasunaren zaintzari.
Euskara lur honetan soilik gara daiteke, eta, bere funtzioak eta erabilera-esparruak indartuz lekua
hartu behar dio bi estatu-hizkuntzen eragin hedatzaileari. Baina, aldi berean, lur honetara etorri berri
diren hizkuntzen arteko bizikidetza ziurtatu behar du euskarak, hizkuntza guztien aitortzak soilik

ahalbidetu dezakeelako euskara eroso erabiliko duen (edo lehenetsi dezakeen) gizarte eleaniztun bat.

Ekitatez jokatzea justiziakoa dela sinesten duen pertsona eta eragile multzo handi bat dago Euskal
Herrian. Eta globalizazio garai honetan, tokian tokikoari garrantzia ematen dioten eragileak ere ugariak
dira, bai Euskal Herrian, baita munduan zehar ere. Horrenbestez, komeni da beste mugimendu
eta eragileekin harremanetan sakontzea eta haiekin beraiekin konektatuta egotea, hizkuntza
gutxituen biziraupena eta biziberritzea globalizazioaren eta estatuen eskemen barruan garatu behar
izateak dakartzan zailtasun eta oztopoen aurrean eraldaketa sozial zabalagorako aliatuak beharko

ditugulakoan.

Azkenik, ez soilik, baina batik bat, euskara sustatzearen aldekotasuna urria den lurraldeetan,
interesgarritzat jotzen dugu identitateen arteko gatazkak, gaur arte ohikoak izan diren dikotomietatik
atera eta parametro berrietan birkokatzeko saiakera egitea. Hau da, euskaltzale izatea, estatu baten
alde egotetik askoz ere haratago doan jarrera eta ideologia dela adieraztea. Izan ere, euskaltzale izatea,
aniztasunaren alde eta uniformizazioaren kontra egotea da, demokraziaren aldeko jarrera izatea eta
autoritarismoaren kontra agertzea. Balio berri horiek zabaltzen duten arloan badugu espazio zabal bat

konplizitate eta sintonia berriak eraikitzeko.

LAN ILDO NAGUSIAK:

a. Euskalgintzak (Euskaltzaleen Topagunea bera barne) zer nolako imajinarioa eta diskurtsoak
zabaltzen dituen eta zenbateraino garen irekiak eta inklusiboak aztertu eta behar diren
egokitzapenak egin.

» Gogoeta eragiteko foro irekia, dinamikak landu, ikerketa lerroa zabaldu...

b. Gaurko errealitate sozial berrira egokituriko imajinarioa eta diskurtsoak garatu eta sozializatu:

« Euskal identitate zabal, askotariko, ireki eta inklusiboa berritzeko kontakizunak landu eta
gizarteratu, marko diskurtsibo propio batetik abiaturik. Betiere, erabileran ardaztuta, koherentzian
oinarrituta, gizarte osoari zuzenduta, eta konplizitate berriak eraikitzeko pentsatuta.

c. Jokaerak berrikusi eta praktika egokiak sozializatu.

« Euskaldun eta euskaltzale izateko era ezberdinak sozializatu: euskaltzaleei buruz dauden

estereotipoak etamitoakapurtu, Euskal Herriosoko heterogeneotasuna erakutsi, mugimenduaren

irudi publikoa anitzagoa izaten saiatu, eta euskarara hurbildu direnen presentzia sustatu espazio
publikoetan.

» Elkarrizketa bideak zabaldu euskaldun edo euskaltzale sentitzen ez diren herritarrekin: egoki den
kasuetan beste hizkuntzak ere erabili eta nazio mailako edota tokian tokiko xede-talde jakinekin
dinamika eta ekimen berriak landu, horretarako harreman bide eta diskurtso egokituak erabilita.
Praktika eraldatzaile eta eredugarrien balioa nabarmendu eta praktikatu.

« Euskaltzaleen eta euskal hiztunen identitate anitzak islatuko dituzten askotariko kultur edukiak
sortu, sustatu eta gizarteratu.

« Euskal hiztunen autoestimu linguistikoa landu: euskaldun ez perfektuen iruditeria sustatu eta
duen balioa aitortu, hizkera desberdinei prestigioa eman, euskararen indarberritzearen balio

soziala nabarmendu, eta eremu desberdinetako hiztunen arteko harremanak sustatu.
d. Ekosistema komunikatiboan eragin.

» Lobby lana egin, Euskal Herriko komunikabide sistema eta kulturgintza euskararen eta beronen
biziberritze-prozesuaren mesedetan jartzeko, iruditeria, diskurtso etaimajinario berriak zabalduz.

» Komunikabideen ekosistema (hedabide euskaldun, erdaldun zein elebidunak) euskara sustatzeko
baliatu, eta hizkuntza-irizpideak eta berauen transmisiorako kode eta protokoloak sustatu.

» TOKIKOMekin lankidetzan, gai horren inguruko ideiak, proposamenak eta narratiba berrituak
zabaltzeko bide berriak eraiki eta dinamikak sistematizatu.

» Tokikomekin batera euskal hedabide sisteman elkarlan-joerak bultzatu eta komunikabide
sistema indartsua sortzen lagundu. Tokian tokiko hedabideetatik hasi eta Euskal Herri mailako
hedabideen sistema elikatu eta bultzatu: EITBrekin bereziki. Formatu guztiei eman garrantzia,

eta digitalean jarri lehentasuna: plataformak eta Internet.

4. EUSKAL HIZTUNAK SORTZEKO ETA SOZIALIZATZEKO EKIMENAK
PLAZARATU ETA ERAGIN

Euskararen erabileran jauzia emateko, ezinbestekoa izango dugu hiztunak sortzea. Horretarako,
euskalduntze sistema unibertsala beharrezkotzat jotzen dugu, kalitatezko pedagogia egokituan
oinarritua, erakargarria, doakoa eta malgua; eta hiztunak euskaraz sozializatzeko erabilera esparruak
bermatu eta sustatuko dituen ikuspegi komunitarioa indartzeko eta zabaltzeko lan egitea proposatzen
dugu. Horrez gain, hiztunen Euskararen dimentsio soziolinguistikoa (hizkuntza minorizatua izatea) eta

euskal kulturaren transmisioa eta zabalkundea bermatzea behar-beharrezkotzat jotzen dugu.

Euskaltzaleen Topagunearen ohiko lan-esparrutik kanpo geratzen da euskararen irakaskuntza (haur,

gazte nahiz helduena), nahiz eta gure kezken barruan sartzen den euskararen irakaskuntza-prozesu

eraginkorrak, unibertsalak eta doakoak izatea. Alde horretatik, baldintza horiek betetzeko eragitea

dagokio Topaguneari. Bai eta euskalduntze-sistema eraginkorragoak lortzeko prozedurak sustatzea

ere.

Euskara ikasteko motibazioak areagotzea, hizkuntza-harrerak antolatu eta bideratzea eta sozializazio

komunitarioa lantzea, aldiz, Euskaltzaleen Topagunearen muineko funtzioak dira. Funtzio horietan,

maila nazionalean nahiz tokian toki eraginkorragoak izan gaitezen, estrategiak eta teknikak garatzeko

zeregina izango du Euskaltzaleen Topaguneak, orain arte egindakoa hobetuz, egokituz eta zabalduz.

LAN ILDO NAGUSIAK:

a.

Eremu ez formalean euskalduntze komunitarioaren eskaintza indartzeko eta hedatzeko

baliabideak eta espazioak sortu, hedatu eta gizarteratu.

Ohiko eskaintza hedatu eta gizarteratzeko estrategiak berritu: hezkuntza ez-formaleko
programak, aktibaziora begirako proiektuak (Euskaraldia), kirolekoak, kultura transmisioari
lotutakoak, adierazkortasuna hobetzekoak (mintzapraktikal..

Hizkuntza-harrera komunitarioa landu nazio mailan zein tokian toki: erdaldunei, etorkinei edo
ikasten ari diren horiei zuzenduta. Tokiko euskal komunitatean txertatzeko eta sozializatzeko
bideak erraztu: informazioa, laguntza, harrera...

Pedagogia eta eduki berritzaileak landu: hiztegi sektorial informalak, hizkuntzen kudeaketarako
gidak, guraso edota hezitzaileak ahalduntzeko formazioa, baliabide kutxak, kontzientziaziorako
eta eragiteko tresnak, dibulgazio kanpainak, aliantzak ugaritzeko proposamenak...

Euskara eremu digitalean egon dadin bultzatu: eskuko telefonoetan, aplikazioetan, aisialdirako
garapenetan, bideo-jokoetan, programetan...

Euskarazko ikus-entzunezkoak sustatzea bultzatu: telebistetan zein online plataformetan,
euskara hutsezkoak, bikoizketak edo azpitituluak, tokikoetan eta, bereziki, EITBn.

Eremu ez formalean diharduten eragileekin lankidetza indartu eta bereziki Kukulaisirekin

elkarlana sendotu eta bultzatu.

b. Euskara ikasteko arrazoiak eta motibazioa garatu eta sentsibilizazioa landu.

C.

« Askotariko argudioak landu, kontakizun erakargarriak gizarteratu, hizkuntza (kultura eta

komunitate) gutxituaren kontzientzia zabaldu: formazioa, sentsibilizazioa.. Biziberritze-

prozesuaren akuilu eta oinarri izango den diskurtsoa eraikitzen lagundu.

« Aurreko lan ardatzean aipatzen genuen bidetik, hiztun-tipologia eta hizkera guztiei zilegitasuna

emateko diskurtsoak eta praktikak gizarteratu. Horrez gain, hiztun bakoitzak urrats bat aurrera
egin dezan, motibazioa lantzea garrantzitsua litzateke, hiztunaren profila dinamikoa dela eta

hobetzeko tartea eta aukera badagoela adierazita.

Euskal hiztun aktiboak sortzeko prozeduretan eta sistemetan eragin.

Baldintzak segurtatzeko eragin, Euskal Herriko haur eta gazte guztiek hizkuntza-ezagutza egokia
lor dezaten.

Euskalduntze-prozesua laburtzearen inguruko gogoeta sustatu. Metodologia berrien beharra
mahaigaineratu. Ulermenaren garrantziaz gogoetatu eta gogoetarazi.

Irakasleen formazio linguistikoaren eta soziolinguistikoaren beharra plazaratu, eta azken horren
formazioa eskaini.

ltzulpenaren erabilera sustatu eta hedatu, aldi berekoa izan ala ez, teknologia berriak erabiliz
edota xuxurlatzea sustatuz, euskarari gero eta espazio gehiago eman ahal izateko, eta aukera eta

praktika horiek normalizatzen joan daitezen.

5. ERABILERAN JAUZIA EMATEKO AKORDIO SOZI0-POLITIKO-

INSTITUZIONAL BERRIAK BULTZATU.

“Batera Jauzi” txostenean ondokoa irakurtzen dugu:

2l

Erabileraren aroari bultzada emateko itun sozial eta politiko hau lortzeko, eragile guztion
erantzukizuna behar da, are eta gehiago erakunde publikoena eta sistema politikoarena.
Horretarako, nazioarteko eta bertako arauak, akordioak, legeak, politikak, etab. kontuan izatea
garrantzitsua izango da. Horrez gain, prozesuak gobernantza eta lidergo partekatu zintzo bat
eskatuko du, erakunde publikoekin egun dauden elkarlanerako zailtasunak eta jendartearen
desafekzioa gainditzeko. Honetarako guztirako, erakundeen babesa eta finantzaketa
ezinbestekoa izango dira. Adostasun berri hori hizkuntza-politikari zuzenean lotuta dago. Hau

da, ezinbestekoa da hizkuntza-politikan isla izatea.

Euskal Herria hiru eremu administratibotan banaturik dago eta, ondo dakigunez, horietako bakoitzean
eta bakoitzaren barruan, oso errealitate soziolinguistiko eta sozio-politiko ezberdinak daude, bai eta
euskararekiko hurbiltasun fisiko eta ideologiko zeharo ezberdinak dituzten pertsona, talde eta kultura
politikoak ere. Euskara sustatzearen aldeko jarrerak ere halaxe; eremu eta sektore batzuetan gehiago,

eta beste batzuetan gutxiago. Eta euskararekiko axolagabekeria eta kontrakotasuna ere badago.

Testuinguru horretan akordio bakarra baino akordioak beharko direla ulertzea garrantzitsua da. Jakina,
akordioak euskararen biziberritze-bidean eta, batez ere, erabileran jauzia emateko helburuarekin
eraikiko ditugu, planteamenduak ekosistema bakoitzaren ezaugarrietara progresiboki egokiturik, eta
neurri sustatzaileak aplikaturik. Hurrengo hamarraldiari begira, gogoeta sakona burutzea dagokigu,

eremu bakoitzerako eraginkorrak eta egingarriak izan daitezkeen neurriak planteatze aldera.

Abiapuntua, gaur egungo egoera soziolinguistikoa da, baina jakinik egoera hori aldagarria dela, eta guk
lortu nahi duguna, hain zuzen ere, egoera hori aldatzea dela. Horretarako, euskararen aldeko neurri

sustatzaileagoak eta bultzada sozio-politiko-ekonomikoa beharko dira. Hori adostea izango da gakoa.

|Izan ere, hizkuntza komunitatearen eskubide kolektiboak garatzeko neurriak adostea izango da bidea:
zein den horiek garatzeko marko legal eta estatus egokia, zeintzuk diren beharrezko baliabideak,

zenbateko inbertsioa beharko den, urratsak emateko epeak...

Ziur aski, nazioarte-mailako akordioak, erabakiak eta aliantzak ere beharko dira, bai erakundeen artean,
bai alderdien eta gizarte-eragileen artean, hizkuntzen biziraupena arazo globala baita. Topagunearen
nazioarteko harremanak, nagusiki, Euskalgintzaren Kontseilutik, Soziolinguistika Klusterretik edo
Garabidetik bideratuko badira ere, Euskaltzaleen Topaguneak harreman horien inguruko jarraipen eta
ezagutza handiagoa izatea interesgarria litzateke, harremanak ugaltzeko eta elkarrengandik ikasteko.

Horretarako, Topagunea prest egotea eta hizkuntzen konpetentziatan indartzea garrantzitsua litzateke.

Akordio sozio-politiko-instituzional berriak bultzatzea, ez da soilik Euskaltzaleen Topagunearen
ardura, baina, gurea ere bada. Eragile aktibo izateko nahia eta beharra dugu, batzuetan, beste eragileak
lagunduz edo akuilatuz, eta beste batzuetan, aldiz, bide propioa eginez. Egokierak esango du egin

beharrekoa eta modua.

22



y EUSKALTZALEEN TOPAGUNEAREN LAN ARDATZAK

lll. Kongresua

LAN ILDO NAGUSIAK:

a.

b.

Komunikazioan: Harremanak eta gizarteratze lanak

Erabileran jauzibat eman beharra gizarteratu eta, horretarako, akordio sozio-politiko-instituzional
berrien premia zabaldu, maila orokorrean nahiz tokian toki.

Ahalik eta itunik zabalenak eta inklusiboenak lortze aldera, euskaratik urrunago daudenak ere
prozesu horietan inplikatze aldera eta harremanak, lankidetzak eta akordioak lantze aldera,
Topaguneko lan taldea eta bazkideak trebatu, lankidetza eta gobernantzarako era berrien
inguruan, gatazkak zein adostasunak kudeatzeko metodologietan, nazioarteko ereduen
ezagutzan, eremu sozialen aktibazioan, etab.

Euskara elkarteak eta euskaltzaleak akordio berrien sustapen eta kudeaketarako ahaldundu eta
tokian toki eragile gisa jokatzeko aukerak aztertu.

Era horretako prozesuak bultzatzeko, Topaguneak behar duen babes ekonomiko, sozial eta
politikoa eskatu erakundeei. Komeni denean gobernantza partekatua praktikatuz eta, behar
denean, Topagunearen funtzioa betetzeko behar den dinamika autonomoa babestuz, bereziki

epe motzeko emaitzetan oinarrituko ez diren epe-ertain luzeko sustapen prozesuei dagokienez.

Lobbygintza landu, erabileran jauzia lortzeko, aldekotasuna eta babesa areagotzeko eta

kontrakotasuna gutxitzeko.

« Erabileran jauzi bat emateko helburuarekin bideratzen ari diren dinamika nagusietan, eremu

sozialean zein instituzionalean, parte hartu eta gure ekarpena egin, edukizko proposamenak
eginez eta prozesuen arteko osagarritasuna bilatuz. Itun berrien sustapenerako dinamika
propioak bultzatzeaz gain, gure parte hartzea lehentasunez kide garen erakundeetan gauzatuko
dugu, osagarritasuna zainduta eta leialtasunez jokatuta.

Ohi den moduan, bide berriak zabaldu ahal izateko, beharrezkotzat jotzen ditugun diskurtsoak
gizarteratzeko eta egokitzat jotzen ditugun eragileekin harreman zuzenak izateko, ahots
propioarekin, ausardiaz eta autonomia 0soz jokatuko dugu. Eta komenigarritzat jotzen dugunean,

dinamizatzaile, sustatzaile edo koordinatze lanak ere egingo ditugu.

» Tokian toki, Euskara Elkarteek eragile lanak egingo dituzte, ahalik eta akordio eta elkarlan

sozio-politiko-instituzional berri zabalenak era daitezen, herri edota eskualdeetako tokiko



y EUSKALTZALEEN TOPAGUNEAREN LAN ARDATZAK

24

lll. Kongresua

dinamika berriak abiatzeko edota dinamika orokorragotan parte hartu eta horiek sustatzeko.
Egokitzat jotzen den neurrian, akordio horien sustatzaile, dinamiken koordinatzaile edo eragileen

bateratzaile lanak egin ditzakete.

Akordio berrietarako ikuspegiak eta edukiak proposatzea, kontuan harturik Euskal Herrian hainbat
egoera sozio-politiko-administratibo dugula eta bakoitzak bere erritmo eta dinamikak beharko

dituela.

lkuspegietan:
« Akordioetarako edukiak, hizkuntza eskubideen lanketa indibidualez harago, eskubide

kolektiboetan ere oinarritzea. Eskubide kolektibotzat ulertzen dugu hizkuntza komunitateak
bizirauteko beharrezkoak dituen baliabideak eskuratzeko eta behar horien arabera antolatzeko
eskubideak. Hiztun-komunitatearen kontzeptua lehen lerrora ekartzen dute eskubideok eta
Euskal Herri osoan aurrera egiteko ikuspegia ematen dute, baita egun euskara koofiziala den

eremuetan ere. Hau da, ofizialtasunaren aldarrikapen beharrezkotik haratago doan ikuspegia da.

« Euskararen ekosistema osoa aintzat hartzen duten oinarriekin lan egitea, ikuspegi sistemikoz,

elkarreraginean dauden faktore konplexuak aintzat hartuz.

Edukietan:
Topagunetik, Batera Jauziren baitan proposatzen den gogoeta eta Topagunearen lll. Kongresuan
onartutako bide orria kontuan hartzeko proposatzen dugu. Txosten horretan, hainbatetan agertu

diren puntu horiek bilduz, arreta honakoetan jartzea lehenesten dugu:

« Gertuko komunitatean euskararen erabilera sozializatzeko askotariko babesguneak, hizkuntza-

harrerak eta herritar sareen garapena eta hedapena.

« Aisialdi eta kirolaren euskalduntzea orokortzea. Kukulaisirekin batera elkarlana eta saretzea

bultzatu eta aisialdi sektore indartsua eratzen laguntzea.

« Lan munduaren euskalduntzean jauzia emateko plangintzak eta baliabideak.

» Euskara ardatz izango duen Euskal Herriko estrategia digitala garatzea.

« Euskal komunitatearen imajinario inklusibo eta askotarikoa eguneratzeko ekimenak.
» Euskara ardatz duen euskal kulturgintza garatzea.

« Tokikomekin batera euskal hedabide sisteman elkarlan-joerak bultzatu eta komunikabide

sistema indartsua sortzen laguntzea.

« Euskalduntze-sistemarako berme guztiak eskaintzea bai euskaltegietan, bai hezkuntza arautuan.

+ Mugimendu euskaltzalea sendotzeko, babes politiko-ekonomikoa indartzea, ez bakarrik
egitasmo zehatzak sustatuz, baizik eta, era berean, epe luzeko prozesuak lagunduz, askotariko

harreman sareak lantzeko eta ehuntzeko.
d. Akordioen beharra eta edukia elikatuko duen kontakizuna osatu eta zabaldu.

« Garrantzitsua izango da euskara osasuntsu egotearen abantailak gizarteratzea, akordioaren
beharra argudiatzerakoan. Bide horretan, euskararen prestigioa areagotu eta zabalduko duten
preskriptoreak ondoan edukitzea ere garrantzitsua izango da.

» Horrez gain, kontakizuna aberasteko lan handia egin du Topaguneak azken urteetan, azkenekotik
hasita “Batera Jauzi” dokumentuan berean jasota dagoena plazaratzea izango da egiteko
bat. Nafarroan aldekotasuna handitzeko “Gero eta aldeko gehiago” dokumentuan jasotako
argudio sorta eta praktika egokien gida partekatzea eta gizarteratzea ere lagungarria izango
da konplizitate berriak eraikitzeko. Lehentasunak markatzerakoan, “Berrindartu eta Jauzi”

dokumentuan jasotakoa oinarri garrantzitsua dugu, eta zoru komunaren inguruan “Berrikasi eta

berrikusi” dokumentuko gogoetei heltzea ere garrantzitsua izango da. Eta aspektu askotan, guztiz
baliagarriak gertatuko zaizkigu aurreko kongresuetako “Oinarriparrak” eta “Eraldabideak”.

Lan horiez guztiez gain, beste eragile batzuen hausnarketak ere funtsezkoak dira partekatutako

kontakizuna osatzeko.

